
Тэма цэн на прадукты і 
паслугі, напэўна, самая 
папулярная сярод 
абсалютнай большасці 
нашых суайчыннікаў і, 
перакананы, застанецца 
такой яшчэ вельмі 
працяглы час, калі не 
ўвесь 2011 год.

Сёлета,  паводле  Асноўных 
кірункаў  грашовакрэдытнай 
палітыкі Беларусі на 2011 год, 
рост  цэн  не  павінен  перасяг
нуць  мяжу  ў  7,5—8,5%,  аднак 
толькі за студзень гэтага года 
цэны  павысіліся  на  4,2%  (!)  у 
параўнанні  са  снежнем  міну
лага  года.  Так  што  заяўленыя 
7,5—8,5  гадавых  працэнтаў 
мы павінны атрымаць у самай 
недалёкай будучыні.

Паведамленні аб чарговым 
павышэнні  цэн  нагадваюць 
франтавыя зводкі. 

ТРАНСПАРТ
Кошт  праезду  ў  сталіцы  ў 

тралейбусе,  аўтобусе,  трам
вае, метро павышаецца на 20 

працэнтаў  —  да  850  рублёў. 
Няма  ніякіх  сумневаў,  што 
такія  “транспартныя”  павы
шэнні  трэба  чакаць  і  у  іншых 
беларускіх гарадах.

ХЛЕБ
Міністэрства эканомікі даз

воліла  павышэнне  ў  сакавіку 
і  красавіку  адпускных  коштаў 

на хлеб і няздобныя булачныя 
вырабы  па  1,7—5%  у  месяц. 
Адпаведна да 1 мая хлеб можа 
падаражэць на 10 працэнтаў.

ЯЛАВІЧЫНА, СВІНІНА І 
МАЛАКО

Тое  ж  Мінэканомікі  паве
даміла,  што  ў  сакавіку  павы
шаюцца гранічныя адпускныя 
цэны  на  ялавічыну  патушную 
да  4%,  свініну  патушную,  ма
лако,  кефір,  смятану,  тварог 
— да 2%, у красавіку — на ма
лако,  кефір,  смятану,  тварог  і 
ялавічыну патушную да 2%.

Праўда,  многія  пакупнікі 
цвёрда  перакананы,  што 
гэтыя  вельмі  важныя  для 
страўніка  беларуса  прадукты 
ўжо  істотна  падаражэлі  на
прыканцы мінулага года.

У  ЗША  ў  цэлым  прадукты 
харчавання ў лютым падараж
элі на 3,9% — гэта максімаль
ныя  тэмпы  росту  з  пачатку 
70х гадоў мінулага сіагоддзя.

САМАГУБСТВА 
ПАЛКОЎНІКА
Як  стала  вядома,  напярэ

дадні  Генеральная  пракура
тура  пачала  ў  дачыненні  да 
яго  крымінальную  справу 
па  артыкуле  «Злоўжыванне 
ўладай  і  службовымі  паўна
моцтвамі».

Чатыры  гады  назад  Вадзім 
Раманюк  прыехаў  з  Брэста 
кіраваць  Гродзенскай  аблас
ной  аховай.  Магчыма,  на  ад
чайны крок палкоўнік пайшоў 
зза крымінальнага пераследу.

Аказалася, што Генераль
ная  пракуратура  зацікавіла
ся  палкоўнікам  яшчэ  ў  2009 
годзе  і  ініцыіравала  ў  дачы
ненні да яго расследаванне. 
Тады  следчы  пракуратуры 
Жабінкаўскага  раёна  правя
раў  факты,  якія  маглі  свед
чыць аб тым, што Вадзім Ра
манюк  злоўжываў  уладай  і 
службовымі паўнамоцтвамі.

Інфармацыю  для  правер
кі  перадалі  супрацоўнікам 
Камітэта  дзяржаўнай  бяс
пекі.  Міліцыянт  падазраваў
ся  ў  тым,  што,  працуючы  ў 
раённым  аддзеле  брэсцкай 
аховы,  выкарыстоўваў  у 
асабістых  мэтах  службовы 
транспарт.  Правяраліся  так
сама звесткі аб тым, што пад
началены Вадзіма Раманюка 
ў  працоўны  час  быў  заняты 
не на службе, а працаваў на 
дачы  начальніка,  што  зна
ходзіцца ў Брэсцкім раёне.

Па  словах  намесніка  пра
курора  пракуратуры  Жабін
каўскага  раёна  Брэсцкай 
вобласці  Алены  Сідарук,  у 
той час следчы, праверыўшы 
матэрыялы  справы,  адмовіў 
у  завядзенні  справы  на  Вад
зіма Раманюка. Тым не менш 
сёлета Генеральная пракура
тура,  улічваючы  ранейшыя 
падазрэнні,  усё  ж  пачала 
крымінальную  справу  ў  да
чыненні  да  высокапастаўле
нага міліцыянта па артыкуле 
«Злоўжыванне ўладай і служ
бовымі паўнамоцтвамі».

«ВЕЧЕРНИЙ ГРОДНО»

 ПАДЗЕЯ

 
ЯК ЛЮСТЭРСКА

ГРАМАДСТВА

Заканчэнне  на  стар. 3

БЕЛАРУСКАЯ ГАЗЕТА

ЗА  ШТО  ЗМАГАЛІСЯ, 
ТОЕ  І  АТРЫМАЕМ

ДА ЧАГО ІДЗЁМ
У студзені 2011 года сярэднія рознічныя цэны ў Смаленскай 

вобласці  былі  вышэйшыя  за  аналагічныя  цэны  ў  Беларусі:  на 
ялавічыну — на 45,1%, свініну — на 68,2%, вараныя каўбасныя 
вырабы — на 20,6–40,7%, малако — на 79,1%, смятану — на 
70,4%,  тлусты  тварог  —  на  99,7%,  сметанковае  масла  —  на 
30,8%, цвёрды сыр — на 30,8%, цукарпясок — на 49,1%, буль
бу — на 91,8%.

У  Бранскай  вобласці  цэны  вышэйшыя,  чым  у  Беларусі:  на 
ялавічыну — на 43,9%, свініну — на 50,2%, вараныя каўбасныя 
вырабы  — на 69%, малако — на 43,6%, смятану — на 31,1%, 
тлусты  тварог  —  на  41,8%,  сметанковае  масла—  на  11,4%, 
цвёрды сыр — на 33,7%, цукарпясок  — на 31,6%, бульбу — 
на 65,7%.

(ПАВОДЛЕ ДАНЫХ МІНІСТЭРСТВА ЭКАНОМІКІ РБ НА 
КАНЕЦ ЛЮТАГА 2011 ГОДА.)

 ЛIЧБЫ

Начальнік аховы Гродзенскай 
вобласці, які скончыў сама-
губствам, быў пад следствам

Такога  пакуль  і не  бачна

СТАНІСЛАЎ  
БАГДАНКЕВІЧ,  
БЫЛЫ СТАРШЫНЯ  
НАЦЫЯНАЛЬНАГА 
БАНКА: 

“НА КАРОТКІ  
ТЭРМІН СТАБІЛЬНАСЦІ 
ХОПІЦЬ”.

— У кароткатэрміновай 
перспектыве  давяраць 
можна: расіяне быццам бы 
даюць  тры  мільярды,  таму 
да 1 ліпеня пражывём. Па
добна  на  тое,  што  даюць. 
Калі б не давалі, канечне, ма
гла б быць праблема, а так ёсць пэўны рэзерв. Ёсць яшчэ шанц ат
рымаць тры мільярды без продажу маёмасці, таму я думаю, што ў 
кароткатэрміновай перспектыве рубель будзе стабільным. А пас
ля ліпеня трэба будзе назіраць. Яны думаюць прадаваць дзяржаў
ную маёмасць, мільярдаў на пяць. Праядзім гэтыя тры мільярды, 
праядзім яшчэ пяць, а пасля ўжо будзем разлічвацца. Прынамсі, 
ва ўлад ёсць магчымасць не дапусціць абвальную дэвальвацыю. 
Дэвальвацыя  патрэбна,  каб  не  жыць  за  кошт  праядання.  Трэба 
жыць  за  кошт  таго,  што  мы  робім.  А  мы  жывём  не  па  сродках  і 
будзем жыць, пакуль ёсць магчымасць. 

АЛЕНА ШЧАЎРУК, СТУДЭНТКА БДЭУ: 

“ПАНІЧНЫЯ ЧАКАННІ МОГУЦЬ СПРАЎДЗІЦЦА”.
— Калі ў вас грошай ад зарплаты да зарплаты, то давяраць не 

варта, але падымаць паніку і бегаць па абменніках, напэўна, так
сама не варта. Калі ў вас нейкім цудоўным чынам скапілася афі
генная сума на дэпазітах у беларускіх рублях, то ёсць усе падста
вы меркаваць, што прыбытак ад гэтых дэпазітаў будзе адмоўны, 
таму што з эканомікай нешта адбываецца. Калі яе можна ратава
ць толькі закідваннем у печку чарговых мільярдаў, то чакайце 
якіхнебудзь цікавых падзей. А калі вы вялікі банкір, дык бачы
це,  што  рэйтынгі  беларускіх  банкаў  зніжаюцца.  І,  як  казаў  Віні 

Пух, гэта не проста так. А 
панічныя  чаканні  могуць 
спраўдзіцца,  нават  калі 
яны  нічым  не  абумоўле
ны.  А  калі  яны  базіруюц
ца  на  аб’ектыўных  рэчах, 
то  ёсць  усе  падставы  не 
звязвацца  з  беларускім 
рублём. 

СЯРГЕЙ ЧАЛЫ,  
ЭКАНАМІСТ: 

“ДА ВОСЕНІ ЯШЧЭ 
МОЖНА БУДЗЕ  
ДАЦЯГНУЦЬ”.

— Тры мільярды ў Расіі былі папрошаны паўгода назад. Гэта 
справа доўгая, і няма ніякіх гарантый, што зараз расіяне пойду
ць  нам  насустрач.  Былі  размовы,  што  пытанне  вырашыцца  на 
працягу месяца. Нашы ўзрадаваліся, што хутка атрымаем гэтыя 
грошы, але ж там не было сказана, на працягу якога месяца. За
раз сітуацыя такая, што эканоміка праядае гэтыя сродкі з шалё
най хуткасцю. Ну, атрымаем мы гэтыя тры мільярды, кінем іх у 
“топку”, а далей што? Яшчэ ёсць тыповая сітуацыя касавага раз
рыву  —  калі  расплачвацца  трэба  зараз,  а  гэтыя  тры  мільярды 
могуць прыйсці крыху пазней. У такім выпадку розніца нават у 
тыдзень можа быць вельмі непрыемнай. І дыяпазон магчымас
цей вялікі: напрыклад, увядзенне мараторыя на зняцце дэпазі
таў, як гэта было ва Украіне. Можна ўвесці абмежаванні на про
даж валюты — не больш за 200 долараў у адны рукі. Варыянтаў 
шмат. Дэвальвацыя — апошняе, да чаго яны звернуцца. Але што 
далей? Так  і будзем мільярдамі праядаць? Гэта тупік. Лячэнне, 
якое  патрабуецца,  вельмі  балючае,  і  ёсць  рызыка  ўскладнен
няў  пасля  аперацыі.  А  што  рабіць?  Добрых  варыянтаў  ужо  не 
засталося. Альбо сыходзіць у бартары, залікі  і мноства курсаў. 
У нас такое было: потым мы год аднаўлялі нармальную грашо
вую сістэму. Было ў нас добрае акно магчымасцей (калі і грошай 
хапала, і панікі не было, і народ не бег у абменнікі; можна было 
спакойна пачынаць аслабленне рубля) — гэта восень 2009га. 
Але перад выбарамі змарнавалі ўвесь запас, і сёння даводзіцца 
жыць “з колаў”. Калі прыйдзе гэты расійскі транш, то да восені 
яшчэ можна будзе дацягнуць. Але што далей?

МАКСІМ, ПРАДПРЫМАЛЬНІК, ВІЦЕБСК: 

“ТРЭБА ЗАБЫВАЦЦА НА ДОБРЫ КУРС”.
— А што, ёсць нехта, акрамя Пракаповіча, хто давярае бела

рускаму  рублю?  Напэўна,  толькі  ў  далёкіх  вёсках,  дзе  жывуць 
натуральнай гаспадаркай, засталіся такія чыстыя і наіўныя люд
зі, якія могуць капіць нацбанкаўскія паперкі. Для лячэння бела
рускага рубля ёсць розныя варыянты. Можна, напрыклад, рас
стрэльваць за валюту, як пры Хрушчове зрабілі; закрыць мяжу і 
сказаць, што курс адзін да аднаго. Але спадзяюся, што да такога 
варыянта не дойдзе. Калі лечаць печань, то не  ідуць да слеса
ра, — ідуць да доктара. І спецыялісты могуць прыдумаць масу 
шляхоў лячэння, але ўсе яны звязаны з балючымі мерамі, адной 
з  якіх  будзе  дэвальвацыя,  другой  —  інфляцыя.  Трэба  спыніць 
намаганні  ўтрымаць  курс  рубля  любой  цаной.  Рэчы  каштуюць 
столькі, колькі яны каштуюць. Для беларуса курс рубля да до
лара — галоўны фетыш, які, нібы барометр, паказвае, што ўсё 
добра. Трэба гэтага фетыша пазбавіцца і растлумачыць электа
рату, што дэвальвацыя і інфляцыя лепшыя за беспрацоўе і што 
масажам хваробу не вылечыш — патрэбна ампутацыя. 

Нацыянальны банк Беларусі спыніў продаж валюты камерцый
ным банкам для абменных пунктаў. Пра гэта БелаПАН паведаміў 
прэссакратар — начальнік упраўлення інфармацыі Нацбанка Ана
толь Драздоў.

«У сувязі з тым, што мы змянілі тэрміны рэзервавання куплі ва
люты на валютнафондавай біржы (з 1 да 30 дзён) і банкі не маглі 
купіць валюту для папаўнення абменных пунктаў, лістом ад 15 са
кавіка мы дазволілі ім купляць валюту непасрэдна ў Нацбанку. А 
22 сакавіка мы адмянілі дзеянне гэтага ліста, вось і ўсё. І няма тут 
нічога страшнага», — заявіў Драздоў.

Такім  чынам,  банкам  прапанавана  самастойна  вырашаць  пы
танне забеспячэння ўнутранага рынку замежнай валютай з дапа
могай усіх магчымых  інструментаў, у тым ліку шляхам куплі яе ў 
фізічных асоб.

Раней у Нацбанку заяўлялі пра адсутнасць намераў абмяжоў
ваць доступ банкаў да валюты для задавальнення попыту з боку 
насельніцтва. «Доступ насельніцтва да валюты будзе свабодным. 
Беларускія банкі будуць забяспечвацца валютай у поўным аб’ёме 
для задавальнення попыту, каб паказаць, што беларускі рубель — 
прагназаваная і надзейная валюта», — заявіў журналістам 17 люта
га намеснік старшыні праўлення Нацбанка Тарас Надольны.

АНДРЭЙ КАЖАМЯКІН, БЕЛАПАН 

 АФІЦЫЙНА

НАКОЛЬКІ ВЫ ДАВЯРАЕЦЕ НАШАМУ 
РУБЛЮ?

КУРЫНАЕ МЯСА
Самае таннае і самае любі

мае  ў  нашага  народа.  Пакуль 
яшчэ  трымаецца  ў  ранейшых 
цэнавых  межах:  тушка  брой
лера  каштуе  каля  8  тысяч  за 
кілаграм,  філе  без  косткі  — 
15—19.  Аднак  вытворцы  па
чалі  публічна  скардзіцца  на 
страты,  якія  яны  нясуць  з  гэ
тымі  рознічнымі  цэнамі,  таму 
павышэнне  цэн  на  курынае 
мяса (і, хутчэй за ўсё, значнае) 
павінна адбыцца ў хуткім часе.

БЕНЗІН І ДЫЗЕЛЬНАЕ 
ПАЛІВА

Канцэрн «Белнафтахім» афі
цыйна аб’явіў пра павышэнне з 
3 сакавіка цэн на  нафтапрадук
ты,  якія  рэалізоўваюцца  праз 
АЗС  і  складаюць  (за  1  літр): 
бензін  Нармаль80  —  2  400 
рублёў (было 2 250), бензін АІ
92 — 3 000 (2 870), бензін АІ95, 
АІ95Еўра — 3 400 (3 240), ды
зельнае паліва — 2 850 (2 580).

КАМП’ЮТАРЫ, 
ЭЛЕКТРОНІКА І 
АРГТЭХНІКА

Цэны  на  гэтыя  тавары  вы
раслі  на  15–30  працэнтаў. 
Прадаўцы  тлумачаць  такое 
павышэнне  непрадказаль
най  сітуацыяй  на  валютным 
рынку  краіны  —  невядома, 
па якіх коштах ім самім прый
дзецца  закупляць  дадзеную 
групу  тавараў  заўтра.  Сён
ня  гэты  рынак  занадта  ліха
маніць. Праўда, як пісала “Тут 
і  цяпер”  у  мінулым  нумары,  і 
раней  курс  долара  пры  на
быцці  электронікі,  аргтэхнікі 
і  камп’ютараў  быў  вышэйшы 
за  афіцыйны  працэнтаў  на 
15–20.

ЛЕГКАВЫЯ АЎТО
Тут  усе  чакаюць  уступлен

ня Беларусі з 1 ліпеня бягуча
га года ў адзіную эканамічную 
прастору  і  выраўноўвання 
мытных  пошлін  на  легкавікі  з 
расійскімі  пошлінамі.  Прагна
заваць,  наколькі  канкрэтна 
вырастуць кошты на іншамар
кі  для  беларусаў,  не  так  про
ста,  але  пры  любым  расклад
зе — не менш чым на 25—30 
працэнтаў. 

Ці павысяцца цэны на 
іншыя тавары і паслугі ў 
нашай краіне? З гэтым дый 
іншымі пытаннямі мы звяр-
нуліся да былога старшыні 
камітэта цэн Міністэрства 
эканомікі РБ Аляксандра 
Грэцкага:

—  Тое,  што  цэны  “палезу
ць”  угору,  было  зразумела 
яшчэ  напрыканцы  мінулага 
года, калі “накачваўся” сярэд
ні заробак у 500 долараў. Нічо
га ж у гэтым жыцці са столі не 
бярэцца.  Апошнія  гады  ў  нас 
нярэдка  прывалюе  наступная 
практыка:  павысіць  зарплату 
на  рубель,  а  адняць  3  рублі 

за кошт павышэння цэн на та
вары і паслугі. Таму, канешне, 
было  адразу  зразумела,  што 
з  новымі  заробкамі  і  старымі 
цэнамі мы (а дакладней, наша 
эканоміка)  не  ў  стане  доўга 
спраўляцца.

— Але ж у нас абвешчана 
лібералізацыя, цэны нарэш-
це адпусцілі на волю…

— І што з таго? Свабодныя 
цэны  —  гэта  толькі  вынік  лі
бералізацыі ў эканоміцы, якая 
яшчэ  і  блізка  не  пачыналася. 
Адміністрацыйнымі  метадамі 
тут  нічога  не  даб’ешся.  Трэ
ба  ствараць  канкурэнтнае 
асяроддзе  —  заахвочваць 
канкурэнцыю і г.д. І толькі пас
ля таго чакаць нейкіх патрэб
ных вынікаў.

— Радавых спажыўцоў 
больш цікавяць прагматыч-
ныя пытанні датычна цэн 
— “папаўзуць” яны ўгору ў 
іншых галінах ці ўсё ж такі іх 
можна неяк стрымаць?

—  Канешне,  папаўзуць,  я 
як  інакш? Разумееце, у цэн ва 
ўсім  свеце  ёсць  два  “жалез
ныя” правілы. Першае: цэны ў 

адной  эканамічнай  прасторы 
імкнуцца не ўніз, а ўверх. Дру
гое:  павышаныя  цэны  амаль 
ніколі  ўжо  не  зніжаюцца.  Але 
не  гэта  самае  страшнае  ў  на
шай  сітуацыі.  Непрыемны 
сюрпрыз  заключаецца  ў  тым, 
што з 1 ліпеня гэтага года мы 
павінны  далучыцца  да  Адзі
най  эканамічнай  прасторы, 
дамінуючую  ролю  ў  якой 
адыгрывае  Расія.  Ну  а  цяпер 
успомніце  расійскія  цэны  на 
тавары  і  паслугі  і  суаднясіце 
іх з нашымі. Калі нас прымусілі 
пагадзіцца з расійскімі цэнамі 
на легкавыя аўто пасля ўступ
лення ў АЭП, то датычна іншых 
груп  тавараў,  мяркую,  сітуа
цыя складзецца гэтак жа. 

І  па  логіцы,  навошта  пат
рэбна  адзіная  эканамічная 
прастора,  калі  ў  ёй  прысутні
чаюць розныя цэны? Пытанне 
толькі ў тым, наколькі нам вы
гадная  і  перспектыўная  гэтая 
прастора.

ВІКТАР ІВАШКЕВІЧ

ЗА  ШТО  ЗМАГАЛІСЯ, ТОЕ   
І  АТРЫМАЕМ

Заканчэнне.   
Пачатак  на  стар. 1

Урон, нанесены Беларусі 
чарнобыльскай катастрофай у 
разліку на 30-гадовы перыяд 
яе пераадолення, ацэньваец-
ца ў $235 млрд.*, паведам-
ляе БелТА са спасылкай на 
Дэпартамент па ліквідацыі 
наступстваў катастрофы на 
Чарнобыльскай АЭС МНС 
Беларусі. 

У структуры агульнага ўрону 
за 19862015 гады найбольшую 

долю  (81,6%)  займаюць  затра
ты,  звязаныя  з  падтрыманнем 
функцыянавання вытворчасці  і 
ажыццяўленнем ахоўных мер, і 
складаюць $191,7 млрд.

На  долю  прамых  і  ўскос
ных  страт  прыпадае  каля  $30 
млрд. (12,6%). 

Упушчаная выгада ацэньва

ецца ў $13,7 млрд. (5,8%). 
З сельскагаспадарчага аба

роту  выведзена  2064  кв.км 
сельгасугоддзяў. 

З  карыстання  выведзена 
22 радовішчы мінеральнасы
равінных рэсурсаў. 

З  планаў  правядзення 
геолагаразведачных  работ 

выключана  тэрыторыя  Пры
пяцкай  нафтагазаноснай  воб
ласці, рэсурсы якой ацэнены ў 
52,2 млн.т нафты. 

Каля чвэрці ляснога фонду 
Беларусі    17,3  тыс.кв.км  лесу 
  падпала  пад  радыеактыўнае 
забруджванне. 

У  зоне  забруджвання  зна
ходзіцца каля 340 прамысло
вых  прадпрыемстваў,  умовы 
функцыянавання  якіх  істотна 
пагоршыліся.

ЯЎГЕН ДЗЕМЕШ

ФУКУСІМА ПАКУЛЬ НЕ ДАГНАЛА ЧАРНОБЫЛЬ

Эканамічны ўрон ад катастрофы ў Японіі можа ў перс-
пектыве скласці ад 190 до 310 мільярдаў долараў. Пра гэ-
ата сведчаць ацэнкі ўраду гэтай краіны.

 ДА ВЕДАМА

Як стала вядома “Тут 
і цяпер”, пасля прыходу 
да “прэм’ерскай” улады 
Міхаіла Мясніковіча ў ку-
луарах кабінета Савета 
Міністраў пайшлі размо-
вы, сутнасць якіх зводзіц-
ца прыблізна да наступ-
нага: на лібералізацыю 
можна забыцца, таму што 
менавіта з імем Мясні-
ковіча звязаны і колішняя 
карткавая сістэма, і абме-
жаванні пры набыцці та-
вараў, і г.д.

 РАЗМОВЫ Ў КУЛУАРАХ

За 10 год цэны выраслі больш, чым у 10 разоў

22 сакавіка на афіцый-
ным сайце Еўрасаюза быў 
апублікаваны спіс новых 
неўязных. Гэта ў асноўным 
суддзі і пракуроры, якія 
ўдзельнічалі ў судовых 
працэсах пасля 19 снежня, 
кіраўніцтва Міністэрства 
юстыцыі, міліцэйскія на-
чальнікі, а таксама рэктары 
беларускіх ВНУ, адказныя 
за выключэнні студэнтаў з 
палітычных матываў. 

Ёсць у спісе і адзін з кіраўні
коў  прэзідэнцкай  газеты  "Со
ветская Белоруссия".

Як  некаторыя  з  іх  самі  ста
вяцца  да  забароны  ўезду  ў 
краіны Еўрасаюза?

Цяпер  агульны  спіс  асоб, 
якім  забаронены  ўезд  у  краі
ны  Еўрасаюза,  налічвае  175 
чалавек  —  сёння  дабавілася 
19  новых  імёнаў.  У  спісе  два 
пракуроры,  дзве  суддзі,  тры 
намеснікі  і  саветнік  міністра 
юстыцыі. Ні адзін з іх не пагад
зіўся  пракаментаваць  рашэн
не  Еўрасаюза.  Прэсавы  сак
ратар  Міністэрства  юстыцыі 
Людміла Мазан кажа:

"Я думаю, што наўрад ці 
яны будуць каментаваць гэ-
тыя спісы, я нават перакана-
ная ў гэтым. Я задам пытанне 
першаму намесніку, бо міністр 
сёння ў камандзіроўцы. Але, я 

паўтараю, наўрад ці яны буду-
ць каментаваць. А што тут 
каментаваць? Калі сур'ёзныя 
нейкія рэчы, мы каментуем. А 
так, вы ж разумееце...".

У  першым  варыянце  спіса 
быў  галоўны  рэдактар  газе
ты  "Советская  Белоруссия" 
Павел  Якубовіч  і  тры  ягоныя 
намеснікі — Аляксандр Таран
да,  Сяргей  Гардзіенка  і  Ганна 
Шадрына.  Першы  намеснік 
галоўнага  рэдактара  Міхаіл 
Лябедзік туды  не  трапіў.  Яго 
прозвішча з’явілася толькі ця
пер,  у  дадатковым  спісе.  Спа
дар Лябедзік выказаўся так:

"Ну як можна пракамента-
ваць абсалютнае глупства? 
Наогул, любыя спісы — гэта 

глупства. Ну а калі ўжо туды 
журналістаў уключаюць, то я 
нават не ведаю… Гэта быц-
цам бы па-за межамі дабра 
і зла. Патыхае нафталінам 
і бог ведае чым. Калі ў спісы 
ўключаюць рэктараў — гэта 
дрэнна, і журналістаў — дрэн-
на. Калі любога чалавека паз-
баўляюць ягонага права на 
свабоднае перамяшчэнне — 
гэта наогул маразм".

У  спісе  некалькі  кіраўнікоў 
вышэйшых  і  сярэдніх  спецы
яльных  навучальных  устаноў. 
Сярод іх — рэктар Беларуска
га дзяржаўнага ўніверсітэта ін
фарматыкі  і радыёэлектронікі 
Міхаіл Батура,  рэктар  Бела
рускага  дзяржаўнага  педага

гічнага  ўніверсітэта  імя  Мак
сіма  Танка  Пётр Кухарчык, 
рэктар  Брэсцкага  дзяржаўна
га  ўніверсітэта  імя  Аляксанд
ра  Пушкіна  Мечыслаў Час-
ноўскі.

Спадар Часноўскі кажа:
"Адмоўнае меркаванне. І на 

гэтым я хацеў бы паставіць 
кропку. Прабачце, калі ласка. Я 
ўжо ўсё сказаў".

Рэктар БДУІР Міхаіл Батура 
кажа, што яго першай рэакцы
яй  была  поўная  нечаканасць: 
за што?

"Вось калі б было патлума-
чана — да прыкладу, Іванова 
Івана Іванавіча — за тое і тое, 
Пятрова — за гэта, — тады 
быў бы дадзены пасыл для роз-
думу. А так — цэлы спэктр 
пасылаў для роздуму: за што? 
навошта? Канечне, гэта не-
справядліва. Чаму?"

На  пытанне,  ці  былі  вы
ключаны з ВНУ студэнты, якія 
ўдзельнічалі  ў  пратэстах  19 
снежня, Міхаіл Батура адказаў 
так:

"Калі скончылася зімовая 
сесія, мы, канечне ж, адлічылі 
студэнтаў, якія не здалі экза-
мены. Прычым усім ім мы далі 
магчымасць для пераздачы, 
правялі дадатковыя кансуль-
тацыі, дадатковы прыём эк-
заменаў... Усе, хто пажадаў 
і здолеў, здалі. 9 лютага мы 
адлічылі некалькі дзясяткаў 
чалавек, якія не здалі сесію, і, 
па-мойму, не мелі ніякага да-
чынення да пераследаў... Яны 
адлічаны толькі за непаспяхо-
васць".

ІНА СТУДЗІНСКАЯ

Змітра Дашкевіча асудзілі 
на 2 гады калоніі агульнага 
рэжыму; Эдуарда Лобава 
пакаралі 4 гадамі калоніі 
ўзмоцненага рэжыму. Такі 
прысуд вынесла 24 сакавіка 
суддзя Маскоўскага суда 
Мінска Алена Шылько.

29гадовы Дашкевіч і 22га
довы  Лобаў  прызнаны  віна
ватымі  на  падставе  часткі  3 
артыкула  339  Крымінальнага 
кодэкса  (асабліва  злоснае 
хуліганства).

23  сакавіка  абвінаваўца 
Мазорка  папрасіў  прызнаць 
хлопцаў  вінаватымі  і  пакара-
ць Эдуарда Лобава пяццю 
гадамі калоніі ўзмоцненага 
рэжыму, Дашкевіча — тры-
ма гадамі калоніі агульнага 
рэжыму.

Хлопцаў абвінавацілі ў хулі

ганстве — нібыта яны збілі Ма
лышава і Савіцкага напярэдад
ні  дня  галасавання  мінулай 
прэзідэнцкай кампаніі.

Раней  падсудныя  заяўля
лі,  што  крымінальная  справа 
справакавана ўладамі.

УЛАДЗІМІР ЛАБКОВІЧ: 

“ГЭТА ПАЛІТЫЧНЫЯ 
РЭПРЭСІІ  ПРЫ  НАЯЎНАСЦІ 
Ў  КРАІНЕ  ЗАЛЕЖНАГА  СУДА”.

"Безумоўна,  хоць  гэтая 
крымінальная  справа  і  стаіць 
асобна ад спраў 19 снежня, тут 
мы  таксама  бачым  палітычны 
пераслед,  як  і  ў  справах  тых, 
хто праходзіць па "масавых бес
парадках".  Тое,  што  мы  бачылі 

і  чулі  ў  судзе,  не  даказвае  віны 
Дашкевіча  і  Лобава.  Відавочна, 
што яны сталі ахвярамі правака
цыі, якая была ўчынена ў адносі
нах да іх 18 снежня. У дачыненні 
да  іх  спецслужбы  ўжылі  сваю 
класічную тактыку,  і была спро
ба  прэвентыўнага  затрымання, 
каб  не  дапусціць  іх  актыўнага 
ўдзелу ў мірнай акцыі 19га".

ВАЛЯНЦІН СТЭФАНОВІЧ: 

“ГЭТА  ЗВЯЗАНА  
З  ПАДЗЕЯМІ  19  СНЕЖНЯ”.

Праваабаронца Валянцін 
Стэфановіч  назваў  прысуд 
Зміцеру  Дашкевічу  і  Эдуарду 
Лобаву  палітычным.  Паводле 
Стэфановіча, тое, што адбыло
ся, нельга разглядаць у адры

ве ад падзей 19 снежня.
"Дашкевіча  спрабавалі  за

трымаць  перад  19м  некалькі 
разоў.  Бачна,  што  ўлады  выка
рыстоўвалі розныя метады для 
яго  прэвентыўнай  ізаляцыі.  А 
тут  выкарысталі  сродак  вельмі 
падобны да таго, што быў пры
менены да Алеся Пушкіна. Былі 
падасланы  нейкія  цьмяныя 
асобы, якія справакавалі бойку, 
пасля  чаго  маладафронтаўцы 
адразу  ж  былі  затрыманы  мілі
цыяй.  Такім  чынам,  гэта  адбы
лося  невыпадкова,  за  гэтым 
“тырчаць  вушы”  нашых  спец
службаў. Гэта намі ацэньваецца 
як  палітычная  справа.  Адна
значна.  Гэта  правакацыя,  якая 
была інсцыніравана ў адносінах 
да  Дашкевіча,  бо  яны  баяліся, 
што  ён  і  актывісты  “Маладога 
фронту”  возьмуць  актыўны  ўд
зел у падзеях 19 снежня". 

НАПОЎНІЦУ…

"НЕЎЯЗНЫЯ" РЭКТАРЫ

Студэнцкай “пірамідай” кіраваць трэба дасціпна

Старшыня Беларускай 
партыі левых 
“Справядлівы свет” 
распавёў  выданню 
“Тут і цяпер” аб тым, як 
змянілася ягонае жыццё 
пасля пастаноўкі на ўлік 
у КДБ.

ЗВЁНЫ АДНАГО ЛАНЦУГА
— Сяргей Іванавіч, днямі 

КДБ афіцыйна папярэдзіў 
вас аб недапушчальнасці 
распаўсюду недакладных 
звестак, якія нясуць пагро-
зу нацыянальнай бяспецы 
Беларусі. І калі вы і надалей 
будзеце працягваць сваю 
“проціпраўную дзейнасць”, 
то вас могуць прыцягнуць 
ужо да крымінальнай ад-
казнасці. Як вашы блізкія 
рэагуюць на ўсё гэта?

— Не ведаю нават, што і ад
казаць…

— Жонка, напэўна, уга-
ворвае кінуць палітыку?

— Мая жонка — член пар
тыі,  яна  ўсё  разумее.  Што 
тычыцца  сям’і,  то,  зразуме
ла,  ніхто  не  ў  захапленні  ад 
таго,  што  адбываецца.  Але 
на  сямейных  адносінах  гэта 
не  адбіваецца.  Мы  з  жонкай 
больш за 30 гадоў разам, ра
зумеем  адно  аднаго,  і  скан
далаў  зза  палітыкі  ў  нас  не 
здараецца.

— Як вы лічыце, гэтае 
афіцыйнае папярэджанне 
і пастаноўка на прафілак-
тычны улік — звёны аднаго 
ланцуга?

— Думаю, так. Але калі мне 
аб’яўлялі  аб  папярэджанні, 
то  прафілактычны  ўлік  не  ўз

гадвалі. Быў проста аб’яўлены 
загад,  які  падпісаў  першы  на
меснік  старшыні  КДБ  Віктар 
Вегера.  Ён  жа,  дарэчы,  пад
пісваў паперы і пра маю паста
ноўку на прафілактычны улік.

“ЁСЦЬ ДВА ВІДЫ ТАКІХ 
СПРАЎ — АДКРЫТЫЯ І 
ЗАКРЫТЫЯ”

— Дарэчы, што тычыц-
ца прафілактычнага ўліку: 
распавядзіце, калі ласка, 
ці змянілася ваша жыццё з 
тых часоў, як вас паставілі 
на ўлік у КДБ?

— Зусім не змянілася. Я не 
адчуваю  за  сабой  кантролю, 
прынамсі, вонкавага.

Мне не тлумачылі, што зна
чыць гэты самы “прафілактыч
ны  ўлік”,  аднак  я  высвятліў. 
Ёсць  адпаведны  закон  —  аб 
асновах  прафілактычный 
дзейнасці,  ён  вельмі  імглісты 

і  парознаму  трактаваны.  З 
аднаго боку, законам гаранту
ецца  права  на  свабоду  пера
мяшчэння,  недатыкальнасць 
перапіскі,  асабістага  жыцця. 
А з іншага боку, там ёсць такія 
расплывістыя фармулёўкі: ор
ган, які паставіў на ўлік, можа 
прымаць нейкія спецыяльныя 
меры  для  карэкціроўкі  маіх 
паводзін і дзеянняў.

— А якія канкрэтна гэта 
меры?

—  Там  не  прапісана.  Гэты 
закон даўно выкарыстоўваец
ца,  іншая  справа,  што  ў  палі
тычнай  сферы  ён  практычна 
не  ўжываўся.  Безумоўна,  гэта 
такі  адмысловы  род  апера
тыўных  мерапрыемстваў  у 
дачыненні  да  чалавека,  але  я 
яшчэ раз кажу: абмежаванняў 
у  сваёй  дзейнасці  пакуль  не 
адчуваю.

Ведаю  дакладна,  што  ў  да
чыненні да тых, хто пастаўле
ны на ўлік, заводзіцца справа, 
куды  падшываюцца  розныя 
матэрыялы,  у  тым  ліку  і  з  ад
крытых крыніц. Усё гэта аналі
зуецца.  Магчыма,  тая  справа, 
якую паказвалі мне, няпоўная. 
Адмыслоўцы  кажуць,  што 
ёсць  два  віды  такіх  спраў  — 
адкрытыя і закрытыя.

— І вам гэтую справу ў 
КДБ паказалі?

— Так. Яны абавязаны былі 
гэта зрабіць згодна з законам. 
Але ў тым, што я бачыў, нічога 
сакрэтнага  няма.  Ёсць  спра
ваздача  кампаніі  "За  спра
вядлівыя  выбары"  па  выніках 
працы,  некалькі  матэрыялаў 
з  прэсканферэнцый,  якія  я 
даваў  па  выбарах.  Наколькі 
я  зразумеў,  усё  гэта  звязана 
з  выбарчай  кампаніяй.  Ула

ды  спрабуюць  прыцягнуць 
сюды за вушы артыкул 369 па 
дыскрэдытацыі  краіны.  Хаця 
мы  проста  фіксавалі  факты, 
якія адзначалі нашы назіраль
нікі. Уладам жа наша справаз
дача,  як  я  зразумеў,  не  надта 
спадабалася…

“ПЫТАННІ, ШТО 
ТЫЧЫЛІСЯ НЕПАСРЭДНА 
ВЫБАРАЎ, АДЫШЛІ НА 
ДРУГІ ПЛАН”

— Аднак сёння мала хто 
гаворыць пра тое, што вы-
бары прайшлі з парушэння-
мі. Цяпер галоўным чынам 
кажуць аб тым, што адбы-
лося на “плошчы”. І афіцый-
ныя асобы на нейкіх міжна-
родных сустрэчах вельмі 
добра спекулююць на гэ-
тым. Паводле іх слоў, нават 
апазіцыя не кажа пра па-
рушэнні падчас выбараў…

—  Гэта  робіцца  наўмысна. 
І наогул, на маю думку, “плош
ча”  пераключыла  свядомасць 
многіх  людзей  з  найважней
шых пытаняў, звязаных з выні
камі выбараў, на тое, хто каго 
біў. Па сутнасці, пытанні ацэнкі 
таго, што гэта былі за выбары, 
адышлі  на  другі  план.  І  гэта, 
з  майго  пункта  гледжання, 
вельмі  дрэнна.  Мы  спрабуем 
выправіць  сітуацыю,  але  для 
таго, каб ваяваць з дзяржавай 
у  інфармацыйным  плане,  у 
нас, на жаль, недастаткова сіл 
і рэсурсаў…

— Ужо не за гарамі пар-
ламенцкія выбары. Ваша 
партыя будзе патрабаваць 
унясення змен у выбарчае 
заканадаўства?

— Цяпер уся апазіцыя — я 
маю на ўвазе не толькі паліты
каў  —займаецца  пошукам 
адказу на пытанне “А што ра
біць  з  выбарамі  далей?”.  Зра
зумела, што няма сэнсу ісці на 
выбары, калі яны зноў будуць 
праходзіць  у  тых  жа  ўмовах, 
што  і  ў  2010  годзе.  Хутчэй  за 
ўсё,  апазіцыя  вылучыць  адзі
ныя  патрабаванні  ці  ўмовы, 
пры  якіх  яна  будзе  браць  уд
зел у выбарах. І калі гэтыя ўмо
вы (у тым ліку і заканадаўчыя) 
не будуць задаволены, то цал
кам магчымы абсалютны бай
кот выбараў усімі палітычнымі 
суб'ектамі.

МАРЫНА МІТ

“УЛІЧАНЫ” КАЛЯКІН

ЯК ГЭТА БЫЛО
Навіна  пра  тое,  што  Сяргей  Калякін  пастаўлены  на  пра

філактычны ўлік у КДБ, з’явілася параўнальна нядаўна. Паліты
ка  азнаёмілі  з  пастановай  пра  пастаноўку  на  ўлік  згодна  з 
законам  «Аб  асновах  дзейнасці  па  прафілактыцы  правапа
рушэнняў». 

Калякіну заявілі, што ў яго дзеяннях угледжваецца пагроза 
інтарэсам нацыянальнай бяспекі краіны і што яны могуць пры
весці  да  злачынстваў  супраць  Беларусі,  дыскрэдытацыі  рэс
публікі і яе ўлады. Шкоду інтарэсам нацыянальнай бяспекі, па 
меркаванні КДБ, наносіць, у прыватнасці, выніковая справаз
дача  кампаніі  «За  справядлівыя  выбары»,  а  таксама  інтэрв'ю 
палітыка і іншыя яго выступы ў прэсе. 

«Гэта,  безумоўна,  спроба  аказаць  націск  на  мяне  па  той 
прычыне,  што  я  маю  свае  перакананні  і  погляды  на  тое,  што 
адбываецца ў краіне, — адразу заявіў Калякін. — Такая форма 
ўздзеяння скіравана на тое, каб я адмовіўся ад сваіх перака
нанняў або ад сваёй палітычнай дзейнасці».

 ДАРЭЧЫ

 Лідэр былой ПКБ зараз пад вельмі пільнай увагай

Скандал

“Тут і цяпер” звярнулася да архіўных 
сведчанняў,  каб  прыгадаць,  як  катавалі 
вязняў  сталічнай  “амерыканкі”  ў  крыва
выя 1930я гады. 

28 лютага на прэсканферэнцыі ў Мін
ску Алесь Міхалевіч, які на мінулым тыдні 
пакінуў  тэрыторыю  Беларусі  і  папрасіў 
палітычны  прытулак  у  Чэхіі,  распавёў 
аб  тым,  праз  што  яму  выпала  прайсці 
за  больш  чым  два  месяцы  ўтрымання 
ў  СІЗА  КДБ,  за  якім  замацаваўся  назоў 
“амерыканка”. Паводле экскандыдата на 
прэзідэнта, яго ставілі на расцяжку ў кай
данках,  выводзілі  на  холад,  прымушалі 
стаяць каля сцяны 40 хвілін, не выключалі 
электрычнае святло ў камеры, падлогу ў 
камеры  фарбавалі  фарбай  на  ацэтоне, 
прымушаючы  зняволеных  дыхаць  вы
парэннямі; камера была перапоўнена. 

Усё гэта моцна патыхае жахлівымі ка
таваннямі,  з  дапамогай  якіх  сталінскія 
апрычнікі  выбівалі  “паказанні”  з  невіна
ватых людзей у 1930я гады ў сценах той 
самай  “амерыканкі”  —  унутранай  турмы 
НКУС, КДБ.

“АБСАЛЮТНА  
НЕЧАЛАВЕЧЫЯ МЕТАДЫ”

Былы  сакратар  Смалявіцкага  раённа
га камітэта ВКП(б) Самуэль Кудман, асуд
жаны  ў  1938м  за  “контррэвалюцыйную 

дзейнасць”, пісаў пасля свайго вызвален
ня: “20 верасня 1937 года я быў арышта
ваны  без  прад’яўлення  абвінавачання. 
Цягам  двух  месяцаў  мяне  катавалі,  ужы
ваючы  абсалютна  нечалавечыя  метады 
следства. Я не вытрымаў пакутаў і змуша
ны  быў  пад  дыктоўку  следчага  даць  пра 
сябе лжывыя сведчанні…”.

Наркам  мясцовай  прамысловасці 
БССР  (1934–1937)  Аўгуст  Балцін,  якому 
“прышылі”  “ўдзел  у  антысавецкай  трац
кісцкай арганізацыі”, скардзіўся сакрата
ру  ЦК  КП(б)Б  Панцеляймону  Панамарэн
ку: “27 месяцаў я сяджу ў турме абсалютна 
без аніякай віны… Мяне не дапытваюць, 
не прад’яўляюць “доказаў” ці канкрэтных 
абвінавачанняў, а проста б’юць, катуюць. 
Плююць у твар і нахабна патрабуюць на
пісаць тое, што ад мяне патрабуецца”.

А  вось  вытрымка  з  архіўнаследчай 
справы  па  абвінавачанні  лейтэнанта 
дзяржбяспекі  Віктара  Быхоўскага,  які  ў 
1936–1937 гадах кіраваў аддзяленнем па 
“справах  нацыяналфашыстаў”:  “Стэна
графістка  Жукоўская  паказала,  што  мно
гія следчыя, з’яўляючыся інструктарамі па 
боі, хадзілі па кабінетах і збівалі арышта
ваных,  якія  не  прызнавалі  віну.  Калі  яны 
страчвалі прытомнасць, Быхоўскі калоў іх 
іголкай  у  шыю.  А.Баліцкаму  (У 1926–1929 
гг. — наркам асветы БССР, адзін з правад-
нікоў беларусізацыі. – “ТіЦ”) даў прэсам у 
твар,  арыштаванага  літаратара  З.  ставіў 
нагамі дагары да вакна і збіваў…”.

“У КАБІНЕТАХ СТАЯЛІ СПРЭС РОЎ І 
ЛЯМАНТ”

Вельмі  багатае  на  жахлівыя  факты 
абвінаваўчае  заключэнне  ў  адносінах 
да  начальніка  3га  аддзела  УДБ  НКУС 
БССР Аляксандра Гепштэйна, які сам быў 
арыштаваны і прысуджаны да вышэйшай 
меры.

“Массавае  збіццё  арыштаваных  у  3м 
аддзеле  доўжылася  да  траўня  1938га. 
Арыштаваных  збівалі  гумовымі  пугамі, 
саджалі  на  ножку  перакуленай  табурэт
кі  і  на  іншыя  вострыя  рэчы…  21  жніў
ня  1938  года  арыштаваны  Скіба  П.М. 
паступіў  у  турэмную  больніцу  горада 
Мінска з разрывам мачавіка і траўматыч
нымі кантузіямі. Арыштаваны Пальто П.І. 
31 жніўня 1938 года паступіў у больніцу з 
траўмамі  ў  правай  пахвіннай  вобласці… 
Таксама  на  следстве  забівалі  —  білі  да 
смерці. На следстве былі забіты арышта
ваныя  Шабан  І.С.,  Авечка  М.С.  і  іншыя. 

Трупы  забітых  па  ўказанні  Генштэйна  не 
разразаліся ў мэтах  схаваць сапраўдныя 
прычыны  смерці…  Допыты  асуджаных 
ажыццяўляліся шляхам звярыных, самых 
жорсткіх  збіццяў…  У  кабінетах  стаялі 
спрэс роў і лямант… З лета 1938га збіццё 
з кабінетаў было перанесена ў камеры… 
Арыштаваных  ставілі  тварам  да  сцяны 
і  прымушалі  стаяць  усю  ноч…  Адчыня
лі  парашу,  нахілялі  да  яе  тварам…  Калі 
арыштаваны  ўздымаў  галаву,  то  яго  білі 
па галаве”.

Літработнік,  рэдактар  газеты  “Звязда” 
Мікалай  Сцернін,  які  з  1938  па  1939  год 
перажыў  больш  за  40  жахлівых  допытаў 
ва ўнутранай турме НКУС БССР, пасля вы
звалення распавядаў у лісце Панамарэн
ку:  “Неаднаразова  прыкладна  з  4  да  6 
раніцы  мяне  збівала  “брыгада”.  Збіралі
ся  следчыя  Мораў,  Вінькавецкі,  Годзін, 
Крупянькоў…  “Брыгада”  біла,  адначасо
ва  прымяняючы  розныя  прыёмы:  адзін 
драў валасы, другі ціснуў на горла, трэці 
аплёўваў твар, астатнія білі кулакамі і бо
тамі па галаве, грудзях, жываце, нагах. Гэ
тая “брыгада” гуляла ў “футбол”, ставячы 
мяне ў цэнтры, білі па чарзе ботамі — хто 
куды трапіць”.

У  споведзі  Сцерніна,  дзякуючы  якой 
мы  ў  дробязях  ведаем,  як  катавалі  ў  за
сценках  мінскай  “амерыканкі”,  чытаем: 
“Мораў  стаў  ужываць  да  мяне  сакрэтны 
прыём  —  “мазгі  ў  столь”:  ён  палягае  ў 
тым,  што  на  шыю  накідваецца  рэмень,  і 
моцным  ударам  робіцца  страсенне  маз
гаўні. Пасля першага ўдару адчуваеш мо
цны галаўны боль. Уся галава літаральна 
гарыць.  Пасля  другога,  трэцяга  ўдараў 
валішся  на  падлогу  ў  амаль  беспрытом
ным стане… Лямант і стогны жанчын, якіх 
збівалі падчас допытаў у жніўні 1938га, я 
чуў неаднаразова”.

АНДРУСЬ ХВАЁВЫ

ЯК КАТАВАЛІ Ў “АМЕРЫКАНЦЫ” 
ЗА СТАЛІНАМ Леанід Маракоў, аўтар шматтом-

най энцыклапедыі "Рэпрэсаваныя лi-
таратары, навукоўцы, медыкі, работ-
нiкi асветы, грамадскiя i культурныя 
дзеячы Беларусi":

—  «Двойкі»  і  «тройкі»  НКУС  чынілі 
суды  за  10  хвілін.  Прычым  90  адсоткаў 
следчых  і  суддзяў  прысылалі  ў  БССР  з 
іншых рэспублік. Многія прыязджалі на 
колькі  дзён,  зачытвалі  некалькі  соцень 
смяротных прысудаў і знікалі на абсягах 
Саюза.

Паралельна  самым  дбайным  чынам 
замяталіся  крывавыя  сляды.  Тых,  хто 
расстрэльваў  у1937м,  расстралялі  ў 
1938м; апошніх, у сваю чаргу, — у 1939
м. Праўда, дагэтуль не ясна, чаму адных 
катаў "прыбіралі" праз год, а  іншым да
валі  шматпакаёвыя  кватэры  ў  цэнтры 
Мінска,  дзе  яны  спакойна  дажывалі  да 
глыбокай старасці.

 КАМЕНТАР ЭКСПЕРТА

У апошні дзень зімы экс-кандыдат на прэзідэнта Беларусі Алесь  
Міхалевіч шакіраваў грамадскасць, паведаміўшы пра “жудасныя ўмовы 
ўтрымання ў СІЗА КДБ, якія можна расцаніць як катаванні".

Катаванні Сярэдневечча не здаюцца 
цяпер занадта жудаснымі

З жыцця рэгіёнаў

Першым ганаровым 
грамадзянінам Бялыніцкага раёна 
днямі стаў шклоўскі ўраджэнец і 
знакаміты паплечнік А. Лукашэнкі, 
былы старшыня Палаты 
прадстаўнікоў Нацыянальнага 
сходу Рэспублікі Беларусь 
Уладзімір Канаплёў.
НЕ АБАВЯЗКОВА БЫЦЬ ЗЕМЛЯКОМ

За што ж выпала такая пашана гэтаму 
былому  высокапостаўленаму  чыноўніку, 
які  цяпер  узначальвае  нацыянальную 
Федэрацыю гандболу, і які паціху і з няяс
ных для грамадства прычын адыйшоў ад 
актыўнай палітычнай і дзяржаўнай дзей
насці? Ён сам паходзіць не з Белынічаў,  і 
тут  яго  прафесійная  дзейнасць  не  адбы
валася…

У рашэнні сесіі адзначаецца, што 
раён высока ацэньвае заслугі сп. У. Ка-
наплёва:

  “у  выкананні  наказаў  выбарчшы
каў”  –  варта  нагадаць,  што  некаторы 
час  ён  быў  дэпутатам  Нацыянальнага 
сходу  ад  акругі,  куды  ўваходзіў  і  Бя
лыніцкі раён;

  “ва  ўмацаванні  матэрыяльнай 
базы  ўстаноў  адукацыі”  –  многія  шко
лы  раёна  сапраўды  маюць  кампутар
ныя  класы,  абсталяваныя  высілкамі  сп. 
У.Канаплёва;

  “у  спрыянні  развіццю  ўстаноў  куль
туры  і  медыцыны,  матэрыяльнай  базы 
прадпрыемстваў аграпрамысловага ком
плексу,  жыллёвакамунальнай  гаспадар

кі”  –  былы  дэпутацкі  апякун  раёна  пры
цягнуў сюды нямала сродкаў (не са сваёй 
кішэні, зразумела);

  “у развіцці сферы фізічнай культуры 
і спорту” – мясцовыя беларускія аматары 
спорта  знаюць,  як  мінімум,  прафесійную 
жаночую  гандбольную  каманду  “Друць”, 
што  іграе  ў  вышэйшай  лізе  першынства 
краіны.

А не забыліся пра ўклад сп. У. Канап
лёва  ў  сучасную  гісторыю  раёна  най
перш  тыя,  хто  хадайнічаў  перад  сесіяй 
райсавета  за  прысваенне  яму  ганаро
вага  звання,  а  менавіта  –  Бялыніцкая 
раённая  арганізацыя  РГА  аб’яднання 

“Беларускі  саюз  ветэранаў  вайны  ў 
Афганістане”,  старшыня  райсавета  Мі
калай  Гузнякоў  і  калектыў  СШ  №  2  г.п. 
Бялынічы.

ТЭНДЭНЦЫЯ, АДНАК
Калі  з  сп.  У.Канаплёвым  у  гэтым  пы

танні,  як  гаворыцца,  большменш  ясна, 
то  з  іншым  “ганаровым  грамадзянінам 
раёна”,  на  гэты  раз  –  Мсціслаўскага, 
складаней.  Гаворка  пра  сп.  Аляксандра 
Кулічкова,  былога  старшыню  Магілёўс
кага  аблвыканкама  (дарэчы,  знятага  з 
пасады  ў  сакавіку  1999  года  проста  ў 
часе нейкай службовай нарады ў прэзі
дэнта краіны – гэта паказвала тады БТ). 
Праўда,  Кулічкоў  даволі  хутка  пачаў 
займаць  адну  за  адной  іншыя  высокія 
пасады  –  памочнік  прэзідэнта  Рэспуб
лікі  Беларусь,  міністр  гандлю,  кіраўнік 
Упраўлення  справамі  ў  Адміністрацыі 
прэзідэнта...

Ніякага  канкрэтнага  службовага  ўд
зелу  сп.  А.Кулічкова  ў  жыцці  менавіта 
Мсціслаўскга  раёна  нашы  суразмоўцы  з 
гэтага  раёна  ўзгадаць  не  здолелі.  Аднак 
няма сумневу, што ў пастанове сесіі рай
савета,  як  гаворыцца,  усё  ёсць  –  пра  за
слугі і пра выбітны ўклад свайго, дарэчы, 
таксама  першага  ў  сучасным  летапісу 
раёна “ганаровага грамадзяніна”.

Па  дзіўным  супадзенні  з  Бялынічамі  і 
тут  для  ўшанавання  ганаровым  званнем 
нікога больш заслужанага, чым былы на
менклатурны  начальнік,  не  знайшлося. 
Тэндэнцыя,  аднак,  як  гаворыцца  ў  такіх 
выпадках...

ІВАН БАРЫСАЎ

Цягам апошняга месяца тры мільённыя 
штрафы на віцебскага апазіцыянера 
налажыў суддзя Чыгуначнага райсуда Ві-
цебска Уладзіслаў Шыкароў. 23 сакавіка 
за выхад у цэнтр горада з бел-чырвона-
белым сцягам ён чарговы раз пакараў 
Барыса Хамайду на 1 мільён 50 тысяч 
рублёў.

Суддзя Уладзіслаў Шыкароў ужо двой
чы  пераглядаў  справы  апазіцыянера,  па 
якіх ягоныя калегі з Чыгуначнага райсуда 
раней выносілі апраўдальныя рашэнні.

Суддзі  Алена  Цыганкова  і  Алена 
Грабянчук  не  знаходзілі  саставу  права
парушэння  ў  тым,  што  Барыс  Хамайда 
выходзіў  распаўсюджваць  незалежныя 
СМІ пад белчырвонабелым сцягам. Але 
кіраўніцтва Чыгуначнага РАУС абскардзі

ла іх рашэнні ў абласным судзе.
Да першага штрафу памерам 30 база

вых велічынь спадар Шыкароў прысудзіў 
Барыса  Хамайду  яшчэ  2  сакавіка  пасля 
яго  затрымання  каля  так  званага  "сіняга 
дома" — дома № 28 па вуліцы Леніна. Ён 
пагадзіўся  з  пратаколам,  у  якім  супра
цоўнікі міліцыі абвінавацілі апазіцыянера 
ў  несанкцыянаваным  пікетаванні.  Пасля 
гэтага  яшчэ  дзве  справы  Барыса  Хамай
ды, скасаваныя іншымі суддзямі, даверы
лі паўторна разбіраць Уладзіславу Шыка
рову.

17 сакавіка ён разбіраў справу, скаса
ваную суддзёй Аленай Цыганковай, і зноў 
аштрафаваў Барыса Хамайду на 1 мільён 
50  тысяч.  23  сакавіка  Шыкароў  прысуд
зіў  спадару  Хамайду  новы  штраф  такога 
ж  самага  памеру  пасля  разбору  справы, 
скасаванай  раней  суддзёй  Аленай  Гра

бянчук.
У судзе Барыс Хамайда тлумачыў, што 

белчырвонабелы  сцяг  —  гэта  не  атры
бут  пікета,  а  даніна  гістарычнай  памяці: 
у 2011 годзе спаўняецца 20 год незалеж
насці  беларускай  дзяржавы,  таму  віцеб
скі  апазіцыянер  абвясціў  аднаасобную 
акцыю  "2011  год  —  год  нацыянальнага 
сцяга". Суд такія аргументы пад увагу не 
прыняў.

Барыс  Хамайда  кажа,  што  выплачва
ць штрафы не збіраецца, бо не хоча пад
трымліваць  уласнымі  грашыма  дзеючую 
ўладу. У свае 64 гады ён знарок не афар
мляе пенсію, каб з яе не маглі вылічваць 
грошы  ў  кошт  судовых  пакаранняў.  А 
вось акцыю "2011 год — год нацыяналь
нага сцяга" працягваць будзе, нягледзячы 
на міліцэйскі і судовы пераслед.

РАДЫЁ СВАБОДА

У БАРЫСА ХАМАЙДЫ ЎЖО ТРЭЦІ МІЛЬЁННЫ ШТРАФ

ШТО  ЗНАЧЫЦЬ  СТАЦЬ  ГАНАРОВЫМ 
ГРАМАДЗЯНІНАМ  НА  МАГІЛЁЎШЧЫНЕ

Герб Мсціслаўля у нечым падаецца сім-
валічным

Польскія нацыяналістычныя 
арганізацыі ў лісце да кіраўніка 
Краёвай рады радыё і тэлебачання 
Яна Дворака абвінавацілі “Белсат” 
ва ўмацаванні нацыянальнай 
беларускай свядомасці і дыскры-
мінацыі польскай нацыянальнай 
меншасці. 

Заява  з  крытыкай  тэлеканала  накіра
вана  таксама  ў  шэраг  устаноў,  сярод  якіх 
Міністэрства замежных спраў, Міністэрства 
культуры і шэраг камісій Сойма і Сената. 

У  інтэрв’ю  карэспандэнту  “ТіЦ” 
кіраўнік  “Белсата”  Эдуард  Мельнікаў  вы
казаў сваё стаўленне да гэтага інцыдэнту, 
заўважыўшы,  што  такога  кшталту  прэ
тэнзіі да канала на яго памяці ўзнікаюць 
упершыню.

— Некаторыя аглядальнікі ўбачылі 
ў дадзеным лісце праяўленне старой 
хваробы асобных польскіх нацы-
яналістаў, якія заўсёды бачылі ў Бе-
ларусі выключна Крэсы Усходнія. Па-
добныя настроі становяцца ўсё больш 
папулярнымі ў польскім грамадстве?

—  Калі  гэта  польскія  нацыяналісты 
ці  ультранацыяналісты,  то  такія  настроі 
ў  іх былі заўсёды. Я зазірнуў на сайт, дзе 
першапачаткова  быў  надрукаваны  гэты 
зварот,  —  сайт  называецца  www.kresy.
pl.  Я  ўбачыў  там  падзелы  “Па  крэсах”, 
“Вандроўкі” і іншыя. А што яны называю
ць  “крэсамі”?  Львоў,  Вільню,  Гародню… 
Значыць, гэтыя людзі жывуць яшчэ ў ме
жах той Польшчы, якая была да 1939 года, 
таму і мысленне ў іх пэўна “крэсцовае”.  І 
яны не бачаць тых незалежных дзяржаў, 
якія зараз ёсць, а бачаць — напрыклад, у 
той жа Беларусі — паранейшаму Усход
нія  Крэсы  Польшчы.  Таму  мне  здаецца, 
што гэтая крытыка  ідзе не з нацыяналіс
тычных  пазіцый,  а  з  ультранацыяналіс
тычных. І, магчыма, іх непакоіць той рост 

самасвядомасці беларусаў, якому спрыяе 
тэлеканал “Белсат”.

Калі  зазірнуць  на  ўсходнія  расійскія 
сайты, то на некаторых з іх ёсць падзелы 
“Рэгіёны  Расіі”,  дзе  значыцца  “Белорус
сия”.  Атрымліваецца,  што  з  боку  Поль
шчы  на  нас  глядзяць  як  на  крэсы  ўсход
нія, а з боку Расіі — як на заходні рэгіён 
гэтай  краіны.  А  мы  самі  ведаем,  што 
жывём  у  незалежнай  дзяржаве,  і  было  б 
добра, каб гэта ведалі  і ўсе  іншыя. Людзі 
экстрэмісцкага характару ёсць з абодвух 
бакоў, але гэта не значыць, што яны вель
мі ўплывовыя.

— Наколькі перашкодзіць гэты ін-
цыдэнт працы канала, і якія арганіза-
цыйныя высновы будуць зроблены?

— Пра гэта мне цяжка казаць. У лісце 
да  старшыні  тэлевізійнай  рады  яго  аўта

ры заўважаюць, што як быццам бы канал 
“Белсат” умовамі свайго стварэння пару
шае нейкія статутныя палажэнні.  Гэта не 
зусім  так.  Тры  гады  назад  было  прынята 
адказнае рашэнне Сойма Польшчы, і гэта 
цалкам  дзяржаўная  пазіцыя  Польшчы, 
якая  скіравана  на  тое,  каб  забяспечыць 
беларусаў  аб’ектыўнай  тэлевізійнай  ін
фармацыяй,  таму  што  зза  сітуацыі,  што 
зараз склалася ў нашай краіне, беларусы 
пазбаўлены  такіх  звестак.  Атрымліваец
ца,  што  Польшча  з  сяброўскіх  пазіцый 
усклала на сябе такую місію, і гэтае дзеян
не цалкам адпавядае стасункам дэмакра
тычных беларусаў і палякаў. Гэта тое, што 
нас злучае.

Пытанні  ж,  якія  ставяць  аўтары  ліста, 
ствараюць  паміж  палякамі  і  беларусамі, 
што  жывуць  па  абодва  бакі  мяжы,  нейкі 
штучны водападзел. Ну што можна адка
заць на прэтэнзіі аб тым, што трэба навяз
ваць  польскаць,  ці  чаму  няма  польскай 
мовы на тэлеканале, і нават сайт таксама 
пабеларуску?  Яны  не  разумеюць,  што 
гэта  канал,  адмыслова  створаны  для  бе
ларусаў,  таму  на  ім  і  прадстаўлена  бела
руская тэматыка. 

— Ці можна чакаць у сувязі з гэтымі 
абвінавачаннямі нейкіх абмежаваль-
ных мер фінансавага дый іншага пла-
на ў адносінах да “Белсата”?

—  Напэўна,  гэтае  пытанне  трэба  ад
расаваць  да  спадарыні  Анежкі  і  нейкага 
ўрадавага  чынавенства  ў  Польшчы.  Але 
я  хачу  сказаць  наступнае.  Тыя  тры  гады, 
якія  працуе  канал,  ён  зарэкамендаваў 
сябе як моцны сродак, што спрыяе росту 
самасвядомасці беларусаў і іх еднасці па
за межамі краіны. Да мяне як да вядучага 
праграмы “Форум” на “Белсаце” літараль
на  ўчора  падыходзілі  эстонцы,  каб  ска
заць,  што  яны  глядзяць  наш  канал.  Нам 
тэлефануюць  з  Украіны,  Нямеччыны,  так 
што паўмільёна гледачоў з розных куткоў 
свету — гэта пацвярджэнне каштоўнасці 
існавання канала.

ІРЫНА СІНІЦА

